
“Татарстан Республикасында мәдәни мирас объектлары турында”
Татарстан Республикасы Законына үзгәреш кертү хакында” Татарстан Республикасы законы проектына аңлатма

 “Татарстан Республикасында мәдәни мирас объектлары турында” Татарстан Республикасы Законына үзгәреш кертү хакында” Татарстан Республикасы законы проекты Татарстан Республикасы Законын федераль законнарга туры китерү максатларында әзерләнде. 
2018 елның 29 декабрендә үз көченә кергән “Россия Федерациясе халыкларының мәдәни мирас объектлары (тарихи һәм мәдәни ядкарьләре) турында” Федераль законның 45 статьясына һәм “Хәйрия эшчәнлеге һәм ихтыярый ярдәм итүчеләр (волонтерлар) турында” Федераль законның 3 статьясына үзгәрешләр кертү хакында” 2018 елның 18 дкабрендәге 496-ФЗ номерлы Федераль закон белән Россия Федерациясе халыклары мәдәни мирас объектларының (тарихи һәм мәдәни ядкарьләренең) бердәм дәүләт реестрына кертелгән мәдәни мирас объектын яисә ачыкланган мәдәни мирас объектын саклап калу буенча эшләрнең аерым төрләрен башкаруда ихтыярый ярдәм итүчеләрнең (волонтерларның) катнашу мөмкинлеге карала.
Күрсәтелгән Федераль закон нигезендә ихтыярый ярдәм итүчеләрнең (волонтерларның) ярдәмен  мәдәни  мирас объектларын саклап калу буенча югары квалификация һәм лицензия таләп ителми торган эшләрдә файдалану  мөмкинлеген бирелә.
Әлеге Федераль законны кабул итү “Татарстан Республикасында мәдәни мирас объектлары турында” 2005 елның 1 апрелендәге 60-ТРЗ номерлы Татарстан Республикасы Законына үзгәреш кертү зарурлыгын барлыкка китерә.
